JO-Cont version 1 Apr 13

He rauemi aromatawai ā-roto Te Reo Rangatira 1.1B v1 mō te Paerewa Paetae 91657
TĀ TE ĀKONGA WHĀRANGI

He Rauemi Aromatawai ā-Roto
Paerewa Paetae Te Reo Rangatira 91657: Te whakapuaki whakaaro hei kōrero whakamōhio
Te Kaupapa Ako: Te Reo Māori 1.1B v1
Te Ingoa o te Rauemi: Ki Taku Titiro…
Whiwhinga: 3
Tohutohu mā te Ākonga
Te Horopaki
Ko tō mahi he whakarite i tētahi kōrero whakamōhio e whakapuakihia ai ō whakaaro. Ka kōwhiria ētahi rauemi hei taunaki i ō whakaaro, ka kauhaungia ngā whakaaro rā ki tō akomanga. 
Kia nanakia te whakarite i te tāhuhu, i te anga o te kōrero e aro hōu ai te hunga whakarongo ki tō kaupapa. Mā te whiriwhiri i ngā kupu, mā te tohe, mā te taunaki i ngā whakaaro e mārama, e mōhio ai te hunga whakarongo ki tō kaupapa. 

Mēnā ka whakaritea he tuhituhinga hei āwhina i a koe, kauaka e pānuitia atu, kāore te paerewa e tutuki i reira. Ka mau tō kauhau ki te mīhini hopu kiriata.
Hei Mahi

Kōwhiria tētahi kaupapa e pupū ake ai ō whakaaro, hei kauhau ki te akomanga. 

Ka āta māhitihiti, ka āta whakaraupapa i ō whakaaro i ahu mai i ngā kohinga rauemi ōu, ngā kōrero, ngā whakaahua pea, he uinga tangata rānei, he aha atu rānei hei āwhina i a koe.

Takina ki te akomanga i mua i te kāmera.
	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	Ka whakarite i te tāhuhu, i te anga o te kauhau e aro ai te hunga whakarongo ki te kaupapa.
Ka whiriwhiri i ngā kupu me ngā hanga kōrero e mārama ai te hunga whakarongo.
Kei te rangona te reo.
Ka hāngai ngā nuka reo me te reo ā-tinana ki te whakapuakitanga.

	Ka āta whakarite i te tāhuhu, i te anga o te kauhau e aro ai te hunga whakarongo ki te kaupapa.
Ka āta whiriwhiri i ngā kupu me ngā hanga kōrero e mārama ai te hunga whakarongo.
He tū pakari.
Ka hāpai ngā momo nuka reo me te reo ā-tinana i te kaupapa me te kōkiritanga o te kauhau.
	Ka āta whakarite i te tāhuhu, i te anga o te kauhau e aro hou ai te hunga whakarongo ki te kaupapa.
Ka nanakia te whiriwhiri i ngā kupu me ngā hanga kōrero e mārama ai, e mīharo ai te hunga whakarongo ki te tika te rere o te kauhau.
Ka āta whakamahi i ngā momo nuka reo me te reo ā-tinana hei whakatairanga i ngā whakaaro.

